
Iniweniwan nakacicikewinan kakitocikatekin onci tashiikewin miikana 
okinakacitonawa kakina kayshinakokin cinakishkamowach ininiwak, 
anishinaabe tashiikewinan, kanata okimaawi anokiiwinan miinawaa kotakiiyak 
kepapamisiwach. onoweniwan kaysisekin, kayema ekiciinentakokin kaye iwe 
nontakocikanan (kanotakokin miinawaa katotokiimaakakin), kaminancikatek 
eshinakok miinawaa kapashkinekin. 

NONTAKOCIKANAN 
(KANOTAKOKIN MIINAWAA 
KATOTOKIIMAAKAKIN), 
KAMINANCIKATEK ESHINAKOK 
MIINAWAA KAPASHKINEKIN 
PAYATE ISHIKIISHWEWIN MAMAW 
TIPACIMOWIN

Nokom Eshinakokin

Tashiikewinik kanotakokin kekonan, iniweniwan katocikatekin tinokan kapimipisonaniwak, 
awiiyashiishak (tinokan, animoshak) miinawaa kanotink, kishimikikatewan eapiitatekin kanontakokin 
22 akonak 38 kikinawacicikan kapiisitakok onci anishinaabe ototamowinan, kanootink miinawaa 
kanontakokin kapimipitekin. nopimink kapiicitakokin, eonciisisekin kayshinakok akiiwin tinokan 
kanootink imaa miinshashkoon miinawaa awiiyashiishak, etapasak iwe kaynacikatek minoyawin 
kanata kanoontakok napapancikan imaa tawinink kayema nopimink. 
Nokom kanakokin katotokiimaakakin ishimikikate imaa eoncisek akiikank mawach pankii kayema 
kawin eoncisek anishininiikank iniweniwan katotokiimaakakin. 

Nontakocikanan (Kanotakokin miinawaa Katotokiimaakakin) 

Iniweniwan kaminancikatekin kaoncimaacinakokin kakii nakacicikatekin mekwach 
kananantokikencikaniwak kitapasisewan iwe onteriiyo miinawaa kanata kaminancikatek 
kaynacikatekin napapancikanan, iniweniwan eta kapapamasikin mina kayshkotewakin, eka 
eminotocikemakak imaa kapashkinek kasakitek, eayamakak mekwach nopimik kasakitek miinawaa 
tashiikewinik kapotawaniwak. 

Kaminancikatek Eshinakok 

Kaynencikatek Keysisekin miinawaa Keyshi Mamiinocikatek

Ka-oncisekin iniweniwak kapashkinekin mekwach anishinaabek katotamowach kapapamiyawach 
miinawaa mekwach akiiwinan ka apacicikatekin. iwe kayshiatek kiiwetinok tashiikewin miikana, 
iwe kayshinakk aki kawin mikikatesinon cioncisekin kemacinakokin kaminancikatek imaa eta 
kapapamipisonaniwak. iniweniwan kapashkinekinoncisewan imaa akiikank, tinokan miinshashkon, 
miinawaa imaa kapapamiyach anishinaabe, kapimisemakak miinawaa piponimiikanank 
kapimiyaniwak. kotakiiyan kaoncisek, ka apacicikatek wasikanipimite, kawin inencikatesiin cikici 
ancisek apacicikatek tashiikewin miikana.

Kapashkinekin 

Oshicikatek totamowinan nacina taonciispise iniweniwan kenontakokin, shakoch imaaneke 
eta tatashinontakonon ketashi oshicikatek miikana. Kepiitatek kanontakok iniweniwan 
kaapacicikatekinmiinawaa katasiwakin (tinokan, kepiisinakok imaa miikanank kayema 
kayshimonahikaniwak), kanontakokin ciishpisek imaa ketananokiinaniwak peshinakok; shakoch, 
inencikate eka cipeshinakosiwach imaa ininiikank einencikatek ciapiitatek kanontakok 84 imaaneke 
katashi oshicikaniwak. Apii apacicikatek iwe tashiikewin miikana, kanoontakok kapimipisonaniwak 
miinawaa pamicikatek miikana taishpisek, eshkam eta taishpise notakok mekwach apacicikatek 
miikana kayema eka ciapiicitakok mekwach oshicikatek miikana. Cimiinocikatek iwe kanontakokin, 
onoweniwan miinocikewinan ketocikatekin ishi ikitonaniwan:  
•	 Anookiiwin tatocikate mekwach kiishikak; 
•	 Ka apacicikatekin kwayak takanawencikatewan; 
•	 Mekwach oshicikatek wasa tatashitocikatewan imaa eka kayshinantawentakok nontakocikewinan; 
•	 Otapanak takipitinawak eka apacihakanewach; 
•	 Kanontakokin kishpin onci mikoshkatecikatekin wiipach takanote; miinawaa 
•	 Anishinaabe da-gagwejimaawag aaniin ayaa apii ge-anokaadamowaad miikana akawe da-

gibichiiwag gaa-anokiiwaad anishinaabe manoominikewaad gaye mawinzowaad. 

Ciishpisek Ka-Noontakokin Ke-apitatekin

Noontakocikanan 

Ahawe “kawencimiikoshkawakanech” taisise ininiwak, awiiyashiishak, kayema kawenci 
miikoshkacikatek ahki kainapatak

Ekonen iwe...

Kapashkapikisikaniwak tocikatek onci kaoshicikatek miinawaa kaoncinikatekin newankon onci 
miikana nacina taisise citotokicikemakak.minikok cimiikwencikatek citotokisek taoncikikentakok 
kepiitacikatek pashkapikisikewin miinawaa kepiisinakok iwe pashkapikisikewin. Cimiinocikatek iwe 
katotokisek kapashkapikisikaniwak, ankwamisiwinan tanapapancikate, iniweniwan kaye monahikewin 
pashkapikisikan 190 kicitasomisit miinawaa miikana pashkapikisewin 100 kicitasomisit ciapisinakok 
eka kakayshinantawencikatek cikicitotokicikatekin.

Oshicikatek mekwach miikana nacina taishpise katotokicikaniwak imaa peshoonch tashiikewin 
miikana, ciispisek katotokicikaniwak mekwach kotawacikatekin asinii patakicikanan. Katocikatek 
asinii patakicikanan kakontawakamikicikatekin cionci mashkawikapawimaakak miikana keyshiatek. 
katotokisek kepiicisekin iniweniwan kayshinakokin kaonci totokisek miinawaa kepisinakok imaa 
kayshikicinentakok eka cishitotokicikaniwak. katotokisek mekwa pimipisonaniwak imaa tashiikewin 
miikanank eka napich cimikoshkacicikemakak ininiikank kaynacikatek (tinokan, minikok awiiya 
kenontank apii ci-ani mikoshkatentank) awashime imaa 25 kicitasomisit kayshiatek miikana. 
Cimiinocikatekin katotokisek, onoweniwan miinocikewinan ikitonaniwan:   
•	 Ciwiincikemakak iwe kaoshicikatek kepisisekin totokimaakanan onacikewin cionatek; 
•	 Anookiiwin mekwach tatocikate kiishikak; 
•	 Apacicikanan kawin peshoonch taishi acikatesiin eka kayshinantawentakok totokicikewin; 
•	 Katotokicikemakakin kamikoshkatentakokin wiipach tamiinocikate; 
•	 Kapashkapikisikaniwak kaynatek tapimininshahikate napapancikewin; miinawaa 
•	 Kapeshinakokin anishinaabe tashiikewinan wiipach tawiintamawakanewak miinawaa 

cipimiwiicikatek kani apiitanokiinaniwak, cikikencikatek eka cimikoshkacicikatek mekwach 
anishinaabek nantawencikewach.

Ciishpisek Katotokiimaakak Kepiicisek onci Pashkapikisikaniwak 

Ciishpisek Katotokisek Mekwach oshicikatek miinawaa Pimi Apacicikatek Miikana 

Owe nakacicikewin okinakacitonawa keyshi ancisek kaminancikatek keyshimaacinakokin. kaye 
okiinakacitonawa keyshinakok kapashkinekin mekwach pimi oshicikatek miikana apacicikanan, 
pashkapikisikaniwak miinawaa otapanak.  
Ci-ancisekin ka apacicikatek aki cionci kikencikatek kapshkinekin cikii kiciwinikatekinekiinakacicikatek. 
Owe nanakacicikewin kawin mikikatesiin mekwach oshicikatek miikana eka cimaansisek 
kaminancikatek kayshinakok, iniweniwan kaminancikatekin mekwach pimioshicikatek miikana takii 
minosicikate. taishpisewach kekonan imaa kaminancikatekin peshonch ketashianokiinaniwak, 
shakoch tatapasisewach ani nawinakok anokiiwin. kaminosekin kapimiwicikatek anokiiwin 
tawiicihiwese cimiinocikatekin kacakwakin mansisewinan. 
Iwe tashiikewin miikana cikape apacicikatek, kiishpin kekon onciisisek kape tanakon. Ozhichigaadeg 
Miikana da-baashkineyaabite gaawiin mashi asiniikaadesinoon.

Kaminancikatek Eshinakok 

Kaminancikatek Eshinakok miinawaa Kapashkinekin  



4

Ininiwak – Nontakocikanan, kaminancikatek eshinakok miinawaa kapashkinekin

Oshicikatek miinawaa ka-apacicikatek aki keyshiancisek, kaye iwe pimiwicikatek, inencikatek 
minikok 1,969 kicitasotipapiishkocikan iniweniwan kapashkinekin cipakitinikatek onci 20 taso akiiwin. 
Owe mamaw kincikewin kawanicikatekin akiiwinan imaa miinshashkon, eka kapimaatisiimaakakin 
akiiwinan, miinawaa newankon. tinokan, ka apacicikatekin mashkiikoon miinawaa nopimaakamik 
keyshiatek miikana oncipakitinikate kapashkinekin. Peshiko akiiwin kaoshicikatek miikana 
onciwanicikate 75 kicitipapiishkocikan iniweniwan kapashkinekin imaa nopimaakamk miinawaa 
mashkiikoonk, emi katashimaamaw kicikatekin 1,969 kicitipapishkocikan. 
Iwe miikana kecin tatapasinikemakan iniweniwan kapashkinekin ekacipimisaniwank ciapacicikatek 
miikana pimiyawin, shakoch kawin cikiionci mamantokicinkatekin eka ewiincikemakak.

kapashkinekin 

Maagizhaa Ge-izhi-meshkojisegin Gegooyan 
Dazhiikigaade Miikana noomag igo da-baashkineyaa (ondaabitegin, bemibidegin). Gaa-bimibidegin 
baashkineyaabitegin, gaye odaabaanag, gaye gaa-baasaabikizigewaad. Mii eta go omaa Miikanaang 
ji-baashkineyaabiteg noomag eta go. Gaye, gaawiin geyaabi odaanaag baashkineyaabitesinoon 
Miikana. Bangii gaa-baasaabikizigeng bangii eta da-baashkineyaabite, bangii gaye da-
jaagizigaazowag mitigoog. Da-ayaamagad Baasaabikizigewin Blasting and Communication 
Management Plan ozhitoowaad miikana.
Oga-debwetaanaawaan onji’idiwinan, mii owe Zhaaganaashii Ogimaa odinaakonigewin. 
Odaabaanag da-baashkineyaabisowag awiya jiigewekana ipizod naawikana ipizoyan bangii eta da-
baashkineyaabite miikana. Nibi oga-ziiga’aandaanaawaa ji-baashkineyaabitesinook miikana mii owe 
ge-onji-minomog. Bangii eta go da-baashkineyaabate, goonikaag gemaa gaye gimiwang.

Gegooyan Ge-inakamikagiban 
Bakaan miinawaa gegoo da-onji-maazhi-bagidanaamom. Da-ayaa maazhi-bagidanaamowin 
sakamomin Miikanan giiwedinong miinawaa zhaawanong (dibishkoo Northern Road Link gaye 
Anaconda gaye Painter Lake Forestry Access Miikanan).  
Onowe aanind Miikanan da-izhi-bagamaabite (dibishkoo, odaabaanag gii-ondabaawasowaad gaye 
gaa-baashkineyaabiteg). Niibiwa da-baashkineyaabite sakamomin miikanan, nawaj ani-gabikaman 
da-bagidaabite.
Mazina’igan Construction Best Management Practices oga-naanaagadawaabandaanaawaa ge-onji-
manaajichigewaad—ayaa apiichinaag da-ziiga’ande miikana, da-ayaabadad gaa-bwedwewebiteg 
waasiganimakakoonsan, bebangii eta go da-baasaabikizigewag, bebangii gaye da-okoshinoog 
mitigoog ge-jaagizowaad—mii owe bangii ge-onji-ondaabiteg.

Awashime na kiwiikikentan?
Giishpin nawaj geyaabi gegoo wii-gikendamang, weweni gidaa-agindaan ji-gikendaman Aaniin Ge-
meshkojishkaag / Gidakiiminaang Mazina’igan.

Kekanonach Wiintamakewinan
Kinantomiko ima cishayan akwaaahkiink tashiikewinik miikana 
kapimanokiitamowach anapii piko wiikakweteyan kayema 
wiipakitinaman ikitowin.
Piiwapikonk: eaisinput@martenfallsaccessroad.ca
Kitowinik: 1-800-764-9114
Piiwapik: eais.martenfallsaccessroad.ca


